
Til Utanríkismálanefndar:

Umsögn Húmanistaflokksins um mál 57 -  „Tillaga til þingsályktunar um samning Sameinuðu 
þjóðanna um bann við kjarnorkuvopnum."

Afstaða Húmanistaflokksins:

Við teljum að þær tvær helstu ógnir sem steðja nú að mannkyni - að lífríkinu og því vistkerfi sem við 
búum í - séu annars vega tilvist kjarnorkuvopna og hins vegar hlýnun jarðar.

Áhrif þessara eyðingarafla eru þó með ólíkum hætti. Það mun taka hlýnun jarðar - að óbreyttri þróun 
- einhverja áratugi að gera jörðina óbyggilega. Kjarnorkuvopnin - jafnvel þótt aðeins örlitlu broti 
þeirra yrði beitt - geta hins vegar leitt til þess að öllu lífi, öllu lífríki jarðar verði eytt á örskömmum 
tíma.

Til er sú skoðun að Natóríki séu skulbundin til þess að vera hlynnt kjarnorkuvopnum vegna veru 
sinnar í Nató, en þetta er ekki reyndin eins og sjá má hér: 
https://www.althingi.is/altext/erindi/148/148-987.pdf

Almennar upplýsingar um skaðsemi kjarnorkuvopna og aukið mikilvægi þeirra í hernaðaráformum 
stórveldanna eru víða finnanlegar, til að mynda á vef ICAN (International Campaign to Abolish 
Nuclear Weapons) https://www.icanw.org/.

Alþjóðleg samtök lækna (IPPNW - International Physicians for the Prevention of Nuclear War) hafa 
einnig fjallað um hryllileg áhrif mögulegra kjarnorkustríða -  jafnvel staðbundinna -  á milljarða 
jarðarbúa: https://peaceandhealthblog.com/2013/12/10/nuclear-famine-two/

Með vísun í ofanritað fer Húmanistaflokkurinn fram á að íslensk stjórnvöld til að skrifa undir sáttmála 
Sameinuðu þjóðana um bann við kjarnorkuvopnum og staðfesta hann án tafar.

